
〈才狀。發詔羅畯。命鄉辨材。伏讅一擄妙文。旋中異等。逺蹠此始。私心竊驩。首貽長箋。尤識厚誼。陳君即光輩。氣得秀粹。學探本原。諒切禄鍾之榮。〉

〈勉從貢部之式。華歲方盛。致身其時。青雲在前。舉足可到。永言欽頌。謝通判國博季點狀。降屈貳車之尊。按臨屬邑之陋。若乃簿領之失謹日。〉

〈門榜之成闕文庾吏有斗升之差。館人愆什物之備。過在為令。責將任誰。豈圖為霽風霜之威。更開河海之量。掩而弗問。許其退思。方䕃宇之焉依。〉

〈會行麾之亟引。再惟單賤之迹。最荷煦濡之恩。藐如嬰兒。驟奪慈母。薾若疲馬。敢忘故軒。屬嚴氣之作寒。願順序而自重。謝富丞相狀。比者祗〉

〈被恩書。與持計節。寵幾於冐。分失其安。伏念某。偶席世資。罔通時用。介愚既定於所禀。矯揉雖勞而莫移。矧策足於冗塗。固絶心於要路。向會髙明〉

〈之當圃。一隨長短以取人。緣是孤孱。亦叨奬㧞。承財闈之官乏。何所建明。佐神甸之治經。終然暗拙。懇求外補。止覬小麾。曷圖造物之仁。弗顧假人〉

〈之議。遽以煩使。屬之短才。既假漕臺之劇權。又分淮服之近地。無桂玉之窘。足以致舉家之温飽。有海陸之産。足以奉偏親之㫖甘。實私懷之便安。〉

〈第官責之深重。按列城之吏狀。要在澄清。籠一道之地財。抑資幹濟。當竭愚慮。以酬誤恩。載惟單迹之生成。率自大鈞之終始。即具舟楫。益遥門墻。〉

〈叙感臆以無從。企台光而增戀。恭惟某官器包民極勛濟玉塗。挾重計以尊本朝。履正德以儀庶位。三辰以軌。百化其凝。公路𠋣平。暢偉謀於當世。〉

〈親闈棄養纏巨痛於終天。愈隆注意之私。屢降奪情之召。雖力祈終制。靡循方進之故常。而乆鬱具瞻。深跂晉公之再人。伏望節哀順變。貾履考祥〉

〈上副廟朝之依。下平海宇之願。云云。謝筌賜酒食狀。僕馬瘏勞。蹔遂寧居之適。酒肴豐㫖。兼蒙飫賜之加。戢感良深。諭言悲悉。謝館燕狀。〉

〈竊冒使華肅將君命。屬征驂之稅鞅。即候館以肆筵。祗服恩勤第增感寘謝合食酒果狀。邦家脩睦。慶歲籥之履端。肴核優賓。參壺漿而申貺。〉

〈仰承嘉惠。增戢愚衷。謝春盤幡勝狀。歲功遹起。春物滋榮製妙飛幡。動鏤花於剪綵。珍叢多品。錯絲菜於雕盤。併此拜嘉。惕然萃感。謝生餼〉

〈狀。車馬少休。方諧定館。餼牽並賜。逈越授餐。匪頒之禮既優。荷戢之懷良劇。謝射弓御筵狀。燕儀示惠。過蒙折俎之私。射禮序賓曾乏主皮〉

〈之善。其為愧幸。無諭感銘。謝餞筵狀。輕軺載飭。將事于征。嘉豆旅陳。遽叨式宴。良厚使擅之眷。特加祖軷之勤。祗佩弗忘。敷論罔既燕京謝〉


〈酒果狀。逺駕單車。甫經别甸。特念行人之至。重煩使者之臨。均沾玉斚之清酤。兼雜秀林之珍實。仰承優貺。增戢鄙懷。謝兩制狀。謬被恩緡〉

